
 «Екінші деңгейдегі банктердің, Қазақстан Республикасының бейрезидент банктері филиалдарының, Ұлттық пошта операторының, банкноттарды, монеталарды және құндылықтарды инкассациялау айрықша қызметі болып табылатын заңды тұлғалардың және қызметін Қазақстан Республикасы Ұлттық Банкінің қолма-қол шетел валютасымен айырбастау операцияларына арналған лицензиясы негізінде тек қана айырбастау пункттері арқылы жүзеге асыратын заңды тұлғалардың үй-жайларын күзетуді және жайластыруды ұйымдастыру
қағидаларын бекіту туралы» Қазақстан Республикасы Ұлттық Банкі Басқармасының 2020 жылғы 24 ақпандағы
№ 14 қаулысына өзгерістер енгізу туралы» ҚРҰБ Басқармасы қаулысының жобасына 
(бұдан әрі - Қағидалар) 
САЛЫСТЫРМАЛЫ КЕСТЕ

	№ 
п/п
	Жобаның өзгерістер мен толықтырулар енгізілетін құрылымдық элементі
	Жобаның қолданыстағы 
редакциясының
құрылымдық элементі
	Жобаның ұсынылатын 
редакциясының
құрылымдық элементі
	Негіздеме/
пікірлер

	1
	2-тармақ
	2. Қағидаларда мына ұғымдар пайдаланылады:
1) бокс - қолма-қол ақшаны және құндылықтарды тиеу-түсіру жұмыстарын жүзеге асыру үшін көлік құралын орналастыруға арналған оқшауланған үй-жай;
2) касса - қолма-қол ақшаны қабылдау, беру, ұсақтау, айырбастау, қайта санау, сұрыптау, орау бойынша кассалық операцияларды жүзеге асыруға арналған арнайы жабдықталған үй-жай;
 3) кассалық торап - банктің, инкассаторлық ұйымның кассалық операцияларды, банкноттарды, монеталарды және құндылықтарды инкассациялау бойынша операцияларды жүзеге асыруға арналған арнайы жабдықталған үй-жайлардың жүйесі;
4) қойма - қолма-қол ақша мен құндылықтарды сақтауға арналған арнайы үй-жай;
5) қойма алдындағы бөлме - қоймаға кіретін жердің алдында орналасқан, қолма-қол ақша мен құндылықтарды қоймаға кіргізуге және одан шығаруға арналған үй-жай;
6) қолма-қол ақша - ұлттық және шетел валютасының банкноттары мен монеталары;
7) қолма-қол ақшаны қайта санауға арналған үй-жай - қолма-қол ақшаны қайта санауға арналған арнайы үй-жай;
8) мобильді кассалық торап - Қағидалардың 10-тармағында көзделген жағдайларда кассалық операцияларды жүзеге асыруға арналған банктің стационарлық не стационарлық емес үй-жайы (орны);
 9) операциялық зал - кассаның алдында кассалық тораптан тыс орналасқан, клиенттерге банктік қызмет көрсетуге арналған үй-жай;
10) орталықтандырылған күзет пункті - күзетілетін объектінің дабыл сигналдарын қабылдауға және қарулы күзеттің одан әрі ден қоюына арналған объектіні күзетудің стационарлық техникалық пункті;
11) сейф бөлмесі - қолма-қол ақша мен құндылықтарды сақтауға арналған, сейфтер (металл шкафтары) орнатылатын, арнайы жабдықталған үй-жай;
12) тиеу-түсіру алаңы - бөгде адамдардың қолжетімділігі мен қарап шығуын болдырмайтын, қолма-қол ақшамен және құндылықтармен тиеу-түсіру жұмыстарын жүзеге асыруға арналған арнайы бөлінген орын.

	2. Қағидаларда мынадай ұғымдар пайдаланылады:
1) бокс – қолма-қол ақшаны және құндылықтарды тиеу-түсіру жұмыстарын жүзеге асыру үшін көлік құралын орналастыруға арналған оқшауланған үй-жай;
2) касса – қолма-қол ақша мен құндылықтарды қабылдау, беру, ұсақтау, айырбастау, қайта санау, сұрыптау, орау бойынша кассалық операцияларды жүзеге асыруға арналған арнайы жабдықталған үй-жай;
 3) кассалық торап – банктің, инкассаторлық ұйымның кассалық операцияларды, банкноттарды, монеталарды және құндылықтарды инкассациялау бойынша операцияларды жүзеге асыруға арналған арнайы жабдықталған үй-жайлардың жүйесі;
4) қойма – қолма-қол ақша мен құндылықтарды сақтауға арналған арнайы үй-жай;
5) қойма алдындағы бөлме – қоймаға кіретін жердің алдында орналасқан, қолма-қол ақша мен құндылықтарды қоймаға кіргізуге және одан шығаруға арналған үй-жай;
6) қолма-қол ақша – ұлттық және шетел валютасының банкноттары мен монеталары;
7) қолма-қол ақшаны қайта санауға арналған үй-жай – қолма-қол ақшаны қайта санауға арналған арнайы үй-жай;
[bookmark: sub1009738282]8) мобильді кассалық торап – Қағидалардың 10-тармағында көзделген жағдайларда кассалық операцияларды жүзеге асыруға арналған банктің стационарлық не стационарлық емес үй-жайы (орны);
 9) операциялық зал – кассаның алдында кассалық тораптан тыс орналасқан, клиенттерге банктік қызмет көрсетуге арналған үй-жай;
10) орталықтандырылған күзет пункті – күзетілетін объектінің дабыл сигналдарын қабылдауға және қарулы күзеттің одан әрі ден қоюына арналған объектіні күзетудің стационарлық техникалық пункті;
11) сейф бөлмесі – қолма-қол ақша мен құндылықтарды сақтауға арналған, сейфтер (металл шкафтары) орнатылатын, арнайы жабдықталған үй-жай;
12) стандарт – «Қауіпсіз сақтауға арналған құрылғылар. Сейфтер, банкоматтарға арналған сейфтер, сейф қоймаларына арналған есіктер және сейф қоймалары» ҚР СТ EN 1143-1-2020 Қазақстан Республикасының ұлттық стандарты;
13) тиеу-түсіру алаңы – бөгде адамдардың қолжетімділігі мен қарап шығуын болдырмайтын, қолма-қол ақшамен және құндылықтармен тиеу-түсіру жұмыстарын жүзеге асыруға арналған арнайы бөлінген орын;
14) EN 1627-2011 халықаралық стандарты – «Кіру есіктері, терезелер, қабырғалық қалқалар, торлар және қақпақтар – Бұзуға төзімділік – Талаптар және сыныптау» CEN (Еуропалық стандарттау комитеті) бекіткен еуропалық стандарты.

	Қызметтің қауіпсіздігін арттыру мақсатында Қағидаларға:
- стандарт – «Қауіпсіз сақтауға арналған құрылғылар. Сейфтер, банкоматтарға арналған сейфтер, сейф қоймаларына арналған есіктер және сейф қоймалары» ҚР СТ EN 1143-1-2020 Қазақстан Республикасының ұлттық стандарты;
- EN 1627-2011 халықаралық стандарты – «Кіру есіктері, терезелер, қабырғалық қалқалар, торлар және қақпақтар – Бұзуға төзімділік – Талаптар және сыныптау» CEN (Еуропалық стандарттау комитеті) бекіткен еуропалық стандарты.

	2
	11-тармақ
	11. Банк касса қызметкерінің қауіпсіздігін қамтамасыз ету үшін және кассалық торап үй-жайларындағы терезе саңылауларын қорғау үшін қолма-қол ақша мен құндылықтардың ұрлану мүмкіндігін болдырмау үшін қорғаныс құралдарымен жабдықталған металл торларды және (немесе) бұзушылыққа қарсы және оқ өткізбейтін ролеттерді пайдаланады.

	11. Банк касса торабының үй-жайларындағы терезе ойықтарын қорғау үшін EN 1627-2011 халықаралық стандартына сәйкес металл торларды және (немесе) бұзып кіре алмайтын берік RC 2 сыныпты әйнегін қолданады, бұл касса қызметкерінің қауіпсіздігін қамтамасыз ететін және қолма-қол ақша мен құндылықтардың ұрлану мүмкіндігін болдырмайтын тиісті құжаттаманың болуымен расталады.

	Жоба халықаралық стандарттарға сәйкес талаптарды өзектендіру мақсатында әзірленді және кассалық операцияларды жүзеге асыру кезінде қауіпсіздік пен жайлылықтың жалпы деңгейін арттыруға бағытталған.

	3
	13-тармақтың 3) тармақшасы
	3) сейф бөлмесінің есігі металл, қалыңдығы кемінде 4 (төрт) миллиметр, оны екі құлыппен бекітуге болады. Осы саңылауға бір құлыппен жабылатын ішкі торлы металл есік орнатылады.

	3) сейф бөлмесінің есігі тиісті құжаттаманың болуымен расталатын, стандартқа сәйкес ішке енуден қорғауды қамтамасыз ететін металл, қалыңдығы кемінде 4 (төрт) миллиметр. Осы ойыққа бір құлыппен жабылатын ішкі торлы металл есік орнатылады.

	[bookmark: _GoBack]Жоба халықаралық стандарттарға сәйкес талаптарды өзектендіру мақсатында әзірленді және кассалық операцияларды жүзеге асыру кезінде қауіпсіздік пен жайлылықтың жалпы деңгейін арттыруға бағытталған.

	4
	14-тармақ
	14. Қоймада және сейф бөлмесінде кассалық операцияларды, механикаландыру құралдарына, жарықтандыруға қауіпсіздік және сигнализация жүйелеріне арналған құбырлар мен электр қуатының кабельдерін қоспағанда, коммуникациялар (энергия алуды және пайдалануды қамтамасыз ететін техникалық құрылғылар, электр беру желілері, газ және су құбырлары, трансформаторлық және сорғы станциялары, сондай-ақ инженерлік коммуникациялар, бақылау-өлшеу аспаптары) жүргізуге жол берілмейді.

	14. Қоймада және сейф бөлмесінде кассалық операцияларды, механикаландыру құралдарына, жарықтандыруға, желдетуге, қауіпсіздік және сигнализация жүйелеріне арналған құбырлар мен электр қуатының кабельдерін қоспағанда, коммуникациялар (энергия алуды және пайдалануды қамтамасыз ететін техникалық құрылғылар, электр беру желілері, газ және су құбырлары, трансформаторлық және сорғы станциялары, сондай-ақ инженерлік коммуникациялар, бақылау-өлшеу аспаптары) жүргізуге жол берілмейді.
Қойма мен сейф бөлмесіндегі желдеткішті жобалау кезінде 
ҚР ЕЖ 4.02-101-2012 «Жылыту, желдету және ауаны баптау» Қазақстан Республикасының мемлекеттік нормативтері пайдаланылады. Қойма есіктері ашылғаннан кейін қосылатын мәжбүрлі желдету жүйесімен қойманы жабдықтауға жол беріледі.
Қойма мен сейф бөлмесіндегі желдеткіш құрылғысы ішке енуден қорғауды қамтамасыз ететін арнайы сигнализациямен жабдықталуы тиіс.

	ҚР ЕЖ сәйкес 4.02-101-2012 қойма мен сейф бөлмесінде желдетуді жобалау кезінде желдету мен ауаны Баптауды жобалау бойынша Мемлекеттік құрылыс нормаларын қолдану қажет. 
Осыған байланысты, ауа айналымының болмауы қабырғалардың бұзылуына әкелетінін, көгерудің пайда болуына ықпал ететінін және құндылықтарды сақтауға теріс әсер ететінін ескере отырып, қойма мен сейф бөлмесінде желдетуді қамтамасыз ету ұсынылады.

	5
	16-тармақ
	16. Касса (кассалар) үй-жайының құрылғысы мынадай өлшемдерге сәйкес келеді:
1) әрбір кассаның құлыппен жабылатын есігі бар жеке кіретін жері болады;
2) кассаның қабырғалары, төбесі мен едені касса қызметкерінің қауіпсіздігін қамтамасыз ететін қорғаныс құралдарымен жабдықталады;
3) кассаның алдыңғы бөлігінде касса қызметкерінің қауіпсіздігін қамтамасыз ететін қорғаныс құралдарымен жабдықталған және қолма-қол ақша мен құндылықтардың ұрлануын болдырмайтын терезе ойықтары болады;
4) кассаның алдыңғы бөлігі қолма-қол ақша мен құндылықтарды беру үшін арнайы тасымалдау құрылғылармен жабдықталады. Тасымалдау құрылғысын іске қосу және бекіту тетігі жарамды күйінде кассаның ішінде болады.
Кассаның төмен жағының алдыңғы бөлігін 10 (он) бумадан астам банкнотты және (немесе) 5 (бес) қаптан астам монетаны қабылдауға және беруге мүмкіндік беретін инкассаторлық бункермен жабдықтауға жол беріледі;
5) кассалардың арасы кассаларды және тиісінше касса қызметкерлерінің арасында олардың жұмыс орындарын бөліп тұратын қалқалармен жабдықталады;
6) касса бейнебақылау жүйесінің бейнекамераларымен жабдықталады;
7) касса сөйлесу құрылғысымен (микрофонмен) жабдықталады.

	16. Касса (кассалар) үй-жайының құрылғысы мынадай өлшемдерге сәйкес келеді: 
1) әрбір касса кабинасының құлыппен жабылатын және бұзып кіре алмайтын берік металл есігі бар жеке кіретін жері болады.
Касса торабында орналасқан касса кабиналарының есіктерін банктің ішкі құжаттарына сәйкес ашық күйде ұстауға жол беріледі;
2) кассаның қабырғалары, төбесі мен едені касса қызметкерінің қауіпсіздігін қамтамасыз ететін қорғаныс құралдарымен жабдықталады;
3) кассаның алдыңғы бөлігінде касса қызметкерінің қауіпсіздігін қамтамасыз ететін және қолма-қол ақша мен құндылықтардың ұрлану мүмкіндігін болдырмайтын EN 1627-2011 халықаралық стандартына сәйкес бұзып кіре алмайтын берік RC 2 сыныпты әйнегімен жабдықталған терезе ойығы болады;   
4) кассаның алдыңғы бөлігі қолма-қол ақша мен құндылықтарды беру үшін арнайы тасымалдау құрылғылармен жабдықталады. Тасымалдау құрылғысын іске қосу және бекіту тетігі жарамды күйінде кассаның ішінде болады.
Әйнек пен тасымалдайтын құрылғы арасында тесіктердің пайда болуына жол берілмейді. 
Кассаның төмен жағының алдыңғы бөлігін 10 (он) бумадан астам банкнотты және (немесе) 5 (бес) қаптан астам монетаны қабылдауға және беруге мүмкіндік беретін инкассаторлық бункермен жабдықтауға жол беріледі;
5) кассалардың арасы кассаларды және тиісінше касса қызметкерлерінің арасында олардың жұмыс орындарын бөліп тұратын қалқалармен жабдықталады;
6) касса бейнебақылау жүйесінің бейнекамераларымен жабдықталады;
7) касса сөйлесу құрылғысымен (микрофонмен) жабдықталады.

	Кассалық кабиналардың есіктерін ашық күйде ұстау мүмкіндігі мәселесіне қатысты
ЕДБ операциялық бөлімшелерінде кассалық торап бірнеше кассадан (кассалық кабиналардан) тұрады. Кассалық тораптың жұмыс күні ішінде жабық және банктің басқа өндірістік, қосалқы, жертөле және қызметтік үй-жайларынан оқшауланған жеке кіреберісі болады. Кассалық торапқа кіру тәртібі Банктің ішкі құжаттарында айқындалған.
Сонымен қатар, кассалық кабинаның шектеулі кеңістігінде, атап айтқанда, жазғы уақытта жабық есікте ұзақ уақыт болу Банктің кассалық қызметкеріне ыңғайсыздық тудырады.
Осыған байланысты, кассалық кабиналардың есіктерін Банктің ішкі құжаттарына сәйкес ашық күйде ұстау ұсынылады.
Касса қызметкерінің қауіпсіздігін қамтамасыз ететін қорғаныс құралдарына қатысты
Касса қызметкерінің қауіпсіздігін қамтамасыз ету мақсатында касса қызметкерінің қауіпсіздігін қамтамасыз ететін және қолма-қол ақша мен құндылықтарды ұрлау мүмкіндігін болдырмайтын EN 1627-2011 халықаралық стандартына сәйкес RC 2 бұзуға төзімділік сыныбындағы металл торлармен немесе шынымен жабдықтау ұсынылады.

	6
	17-тармақ
	17. Қарулы күзеті бар Сауда, ойын-сауық, қонақүй кешендерінде, әуежайларда, теміржол вокзалдарында, халыққа қызмет көрсету орталықтарында және басқа ғимараттарда орналасқан кассаның үй-жайларын Қағидалардың 16-тармағының талаптарын сақтамай, банктің ішкі құжаттарына сәйкес жабдықтауға жол беріледі.

	Алынып тасталсын
	Екінші деңгейдегі банктерде, сондай-ақ уәкілетті ұйымдарда касса (касса) үй-жайының құрылысы Қағидалардың 16-тармағында көрсетілген параметрлерге сәйкес келуге тиіс.

	7
	22 және 23-тармақтар
	22. Көшеден жеке кіру есігі бар, үйлерде (ғимараттарда, үй-жайларда) орналасқан уәкілетті ұйымның үй-жайы мынадай үй-жайларды қамтиды:
1) касса;
2) операциялық зал немесе клиентке қызмет көрсетуге арналған үй-жай.
[bookmark: sub1007421408]23. Уәкілетті ұйым кассасының үй-жайларын жайластыру Қағидалардың 16 және 17-тармақтарға сәйкес жүзеге асырылады.
[bookmark: sub1007421407]Көшеден жеке кіру есігі бар уәкілетті ұйым кассасының терезе ойықтары Қағидалардың 11-тармағына сәйкес жабдықталады.

	22. Көшеден жеке кіру есігі бар, үйлерде (ғимараттарда, үй-жайларда) орналасқан уәкілетті ұйымның үй-жайы мынадай үй-жайларды қамтиды: 
1) касса;
2) операциялық зал немесе клиентке қызмет көрсетуге арналған үй-жай.
Уәкілетті ұйымның айырбастау пунктінің үй-жайы құқық белгілейтін құжатта және (немесе) жалдау шартында көрсетілген мекенжай бойынша орналасуға тиіс.
[bookmark: sub1007421409]23. Уәкілетті ұйым кассасының үй-жайларын жайластыру Қағидалардың 16-тармағына сәйкес жүзеге асырылады.

	«Валюталық реттеу және валюталық бақылау туралы» ҚР Заңының (бұдан әрі – ВРВБ туралы Заң) 12-бабының 3-тармағына сәйкес уәкілетті ұйымдарға айырбастау пункттерін орналастыруға қойылатын талаптарды қамтитын біліктілік талаптары қойылады.
Сонымен қатар, ВРВБ туралы Заңның 12-бабының 4-тармағына сәйкес уәкілетті ұйымда айырбастау пунктін орналастыруға арналған үй-жайдың болуы Қазақстан Республикасы Ұлттық Банкінің қолма-қол шетел валютасымен айырбастау операцияларына лицензиясын және (немесе) оған қосымшаны алу үшін міндетті.
«Жылжымайтын мүлікке құқықтарды мемлекеттік тіркеу туралы» ҚР Заңының (бұдан әрі – мемлекеттік тіркеу туралы Заң) 1-бабының 16) тармақшасына сәйкес құқық белгілейтін құжаттар - олардың негізінде жылжымайтын мүлікке құқықтар (құқықтар ауыртпалықтары) туындайтын, өзгертілетін және (немесе) тоқтатылатын құжаттар;
Сонымен қатар, мемлекеттік тіркеу туралы Заңның 24-бабының 4-тармағына сәйкес құқық белгілейтін құжаттарда құқық иеленушілер туралы тіркеу парағына енгізілетін, тіркелетін құқықтың (құқық ауыртпалығының) түрі туралы мәліметтер, мекенжай, мекенжайдың тіркеу коды (ол болған кезде), сондай-ақ құқықтық кадастрды жүргізу мақсаттары үшін қажетті жылжымайтын мүлік объектісі туралы деректер қамтылуға тиіс.
Бұл ретте үй-жайды жалға алу шартын жасасу азаматтық-құқықтық сипатта болады және Қазақстан Республикасының Азаматтық кодексімен реттеледі.
ВРВБ туралы Заңның 20-бабының 1-тармағына сәйкес Ұлттық Банк валюталық бақылау субъектілеріне (оның ішінде уәкілетті ұйымдарға) қатысты тексеру нысанында (тәуекел дәрежесін бағалау негізінде, жоспардан тыс және құжаттамалық тексерулер) және ҚР заңдарына сәйкес бақылаудың өзге де нысандарында валюталық бақылауды жүзеге асырады.
«Қаржы нарығын және қаржы ұйымдарын мемлекеттік реттеу, бақылау және қадағалау туралы» ҚР Заңына сәйкес Ұлттық Банк өз бетінше не басқа мемлекеттік органдарды және (немесе) ұйымдарды тарта отырып, тәуекел дәрежесін бағалау негізінде тексерулер, тексерілетін субъектілердің қызметіне кешенді не олардың қызметінің жекелеген мәселелері бойынша іріктеп жоспардан тыс және құжаттамалық тексерулер жүргізеді.
Баяндалғанды ескере отырып, бақылау-қадағалау функцияларын жүзеге асыру мақсатында, оның ішінде уәкілетті ұйымның айырбастау пунктінің үй-жайлары мен жабдықтарын біліктілік талаптарына сәйкестігі тұрғысынан қарау кезінде уәкілетті ұйымдардың құқық белгілейтін құжаттарды және (немесе) жалдау шартын ұсынуы бойынша талаптарды көздеу қажет деп санаймыз.




